
Abstrak: Buku ini ditulis khas melalui perkongsian penulisan bersama beberapa 
orang penulis dengan mentengahkan tujuan agar pembaca memperolehi ilmu 
berkisar persejarahan negara yang tertumpu kepada era usaha dalam perjuangan 
mencapai kemerdekaan dan kebebasan bagi Tanah melayu, detik perjuangan 
menentang keganasan bersenjata dan seterusnya penubuhan negara Malaysia. 
"Seikat Bak sirih, Serumpun bak serai", pepatah yang memberikan pengertian 
sangat mendalam ini menjadi sinonim kepada senario perjuangan itu disusuri 
dengan pemantapan jiwa rakyat yang kental, di samping memiliki nilai perpaduan 
yang tinggi. Perkongsian dalam buku ini dihasilkan secara ssederhana oleh barisan 
penulis yang berpengalaman dalam bidang ini sebagai suatu pemahaman asas 
tetapi spesifik buat para pembaca pada topik dibincangkan.  Semoga input yang 
disediakan dapat memberikan manfaat kepada para pembaca dalam meneroka 
perjalanan sejarah bumi tercinta ini iaitu Malaysia yang gemilang.

Prakata

Segala pujian dan syukur ke hadrat Ilahi yang maha pengasih atas rahmat 
dan Ehsan-Nya, maka buku ini berjaya juga dihasilkan bagi perkongsian 
bersama untuk tatapan para pembaca.

Buku ini ditulis khas melalui perkongsian penulisan bersama beberapa 
orang penulis dengan mengetengahkan tujuan agar pembaca memperolehi 
ilmu berkisar persejarahan negara yang tertumpu kepada era usaha dalam 
perjuangan mencapai kemerdekaan dan kebebasan bagi Tanah Melayu, detik 
perjuangan menentang keganasan bersenjata dan seterusnya penubuhan 
negara Malaysia. ‘Seikat bak sirih, serumpun bak serai’, pepatah yang 
memberikan pengertian sangat mendalam ini menjadi sinonim kepada 
senario perjuangan bersepadu negara bangsa di negara ini. Perjuangan itu 
disusuri dengan pemantapan jiwa rakyat yang kental, di samping memiliki 
nilai perpaduan yang tinggi. 

Perkongsian dalam buku ini dihasilkan secara sederhana oleh barisan penulis 
yang berpengalaman dalam bidang ini sebagai suatu pemahaman asas 
tetapi spesifik buat para pembaca pada topik yang dibincangkan. Semoga 
input yang disediakan dapat memberikan manfaat kepada para pembaca 
dalam meneroka perjalanan sejarah bumi tercinta ini iaitu Malaysia yang 
gemilang. Semoga buku ini juga mampu menjadi panduan dan pengajaran 
secara lebih ilmiah, mahupun dapat memberikan pengalaman yang berguna 
kepada para pembaca pada masa kini dan akan datang. 

Pendahuluan
Asas pembinaan dan pembentukan sesebuah negara adalah berlandaskan 
kepada lima elemen utama iaitu kerajaan, kedaulatan, rakyat, tanah dan 
sempadan. Elemen-elemen ini mempunyai suatu garis panduan yang jelas 
bagi memastikan sesebuah negara adalah lengkap dengan segala keperluan 
rakyat dalam bernegara. Oleh itu, dalam usaha memastikan elemen-elemen 
tersebut dapat difahami dan dihayati bersama sebagai warganegara, maka 
menjadi keperluan untuk rakyat juga mempelajari dan menyedari tentang 
sejarah masa lalu negara. Malahan rakyat juga perlu menyedari dan 
memahami semangat pembinaan negara sehingga mencapai kemajuan dan 
inovasi seperti yang ada pada hari ini.

Kejayaan masa kini negara adalah bermula dengan kejayaan masa lalu. 
Tanpa usaha gigih orang-orang terdahulu, pasti tidak mungkin negara 
boleh menjadi antara negara yang terbaik di Asia Tenggara pada masa kini. 
Di samping itu, dalam usaha menghayati erti pembinaan dan pembentukan 
negara bangsa, sejarah masa lalu menjadi suatu pasak dalam diri warganegara 
sekali gus berupaya membantu membugar kembali segala rasa patriotik 
dan nasionalisme dalam kalangan rakyat. Pastinya perjuangan itu adalah 
daripada kelangsungan usaha gigih rakyat yang juga berdasarkan intipati 
perpaduan yang utuh.

Melalui penulisan buku ini yang membawa rentetan dari era pensejarahan 
detik Tanah Melayu menuju kemerdekaan sehingga ke era pembentukan 
Malaysia, turut dikongsikan dengan pembaca tentang huraian proses 
perjalanan negara menuju ke era sebuah negara yang bebas dan berdaulat 
dari cengkaman penjajah dan anasir keganasan bersenjata. Sudah tentu 
dengan meneroka sejarah masa lalu merupakan suatu kaedah pendidikan 
yang dapat menyumbangkan ilmu dan pengertian hakikat kenegaraan 
dengan lebih bermakna serta bermanfaat buat rakyat secara lebih holistik.

Momentum  Menjejak Kebebasan Tanah Melayu

Momentum  Menjejak 
Kebebasan Tanah 

Melayu

1.1	 PENGENALAN

Kemerdekaan bagi sesebuah negara ialah bebas daripada kongkongan 
dan cengkaman kuasa asing. Apabila merdeka, rakyat boleh 
memilih cara gaya sendiri malahan tidak akan dikuasai pihak lain. 
Rakyat bebas dan berhak mengatur serta memilih corak kehidupan,  
mempunyai sistem pemerintahan dan perlembagaan sendiri tanpa 
terikat dengan kuasa penjajah. Setiap negara yang pernah dijajah oleh 
kuasa asing mempunyai pengalaman dan sejarahnya yang tersendiri 
dan sudah tentu berbeza di antara sebuah negara dengan negara 
yang lain. Kemerdekaan biasanya dicapai berlandaskan semangat 
kebangsaan dalam kalangan rakyat. Rakyat lebih sanggup berjuang 
mempertahankan tanah air daripada dijajah dan diancam oleh kuasa 
luar. 

Perjuangan masyarakat tempatan menentang kemasukan kuasa 
asing telah bermula sejak pertengahan abad yang ke-16 lagi, yang 
bermula di Tanah Melayu dengan kejatuhan negeri Melaka ke tangan 
Portugis (1511), Belanda (1641) dan seterusnya Inggeris apabila 
mereka berjaya menguasai negeri Pulau Pinang (1786), Perak (1874), 
dan diikuti oleh negeri-negeri Melayu yang lain. Tanah Melayu 
juga pernah dijajah oleh Jepun. Negeri-negeri Melayu di Utara 
pula diperintah oleh kerajaan Siam. Kerajaan Brooke di Sarawak 
dan Syarikat Berpiagam Borneo Utara di Sabah juga telah berjaya 
meluaskan wilayah kekuasaannya, sama ada dengan cara paksa atau 
membeli wilayah-wilayah berkenaan daripada pemerintah tempatan. 

Kehadiran penjajah telah mencetuskan tentangan yang hebat dalam 
kalangan masyarakat tempatan. Gerakan tentangan yang dipimpin 

Jalan Menuju ke Arah Kemerdekaan Berdaulat

Jalan Menuju 
ke Arah 

Kemerdekaan 
Berdaulat

2.1	 PENGENALAN

Konsep kemerdekaan difahami dengan maksud bebas daripada 
sebarang bentuk penjajahan iaitu dari segi fizikal dan mental, 
bebas dari rasa menjadi hamba iaitu mempunyai keyakinan diri, 
penghormatan dan harga diri, bebas bertindak untuk kepentingan 
bangsa dan berdikari iaitu tidak bergantung kepada orang lain 
untuk menentukan masa depan negara. Secara spesifiknya, Malaysia 
yang telah merdeka sejak 31 Ogos 1957 memilih corak dan sistem 
pemerintahan yang berdasarkan demokrasi berparlimen dan raja 
berpelembagaan yang berdasarkan konsep federalisme.

2.2	 LANGKAH MENUJU KEMERDEKAAN

2.2.1	 Perubahan Dasar British ke Arah Berkerajaan Sendiri

Dalam usaha menuju ke arah berkerajaan sendiri, terdapat beberapa 
peristiwa penting yang berlaku pada tahun 1950-an, iaitu Sistem 
Ahli, Pilihan raya Majlis Tempatan dan Pilihan raya Umum 1955. 
Pada tahun 1953 pula, Datuk Onn Jaafar telah menganjurkan satu 
perundingan kebangsaan di Kuala Lumpur bagi suatu kelangsungan 
perbincangan tentang langkah-langkah praktikal ke arah usaha 
mencapai kemerdekaan di Tanah Melayu. Tuntutan demi tuntutan 
yang diusulkan adalah untuk mendesak kerajaan Inggeris mengadakan 
pilihan raya umum pada tahun 1955 (Kassim, 2002). 

Parti Komunis Malaya dan Darurat (1948-1960)

Parti Komunis Malaya 
dan Darurat (1948-1960)

3.1	 PENGENALAN

Bab ini akan memaparkan perkembangan dan keganasan komunis 
yang berlaku di Malaya bermula 1948 hingga tahun 1960. Fahaman 
Komunisme diasaskan oleh Karl Marx. Komunis diistilahkan sebagai 
golongan yang menganut dan mengamalkan fahaman komunis iaitu 
fahaman politik yang ingin menjadikan faktor pengeluaran dan 
barangan pengguna milik negara atau milik bersama rakyat (Kamus 
Dewan 2005). Komunisme  memperjuangkan masyarakat  tanpa 
kelas dengan memiliknegarakan tanah dan perindustrian. Manakala 
darurat pula merupakan kesukaran yang serba sulit iaitu huru-
hara atau tidak aman yang disebabkan oleh ancaman musuh atau 
peperangan (Kamus Dewan 2005).

Komunis Communist International (Comintern) merupakan 
Pertubuhan Komunis Antarabangsa  yang menyebarkan komunis 
ke seluruh dunia. Perjuangan ideologi komunis di Tanah Melayu 
diusahakan oleh Tan Malaka dan Alimin yang merupakan tokoh Parti 
Komunis Indonesia (PKI) sekitar tahun 1930-an. Cara penyusupan 
fahaman Komunis di Tanah Melayu ialah dengan Penubuhan Parti 
Komunis Malaya (PKM) dan diiktiraf sebagai parti komunis yang 
mewakili pertubuhan komunis antarabangsa dari Tanah Melayu.

Untuk menguasai dunia dan merealisasikan pembentukan blok 
komunis dunia maka kepelbagaian pendekatan dan strategi haruslah 
diguna pakai (Aloysius Chin 1994:18). Di Tanah Melayu strategi 
kerjasama antara pelbagai aliran pemikiran politik dan pelbagai 
kaum merupakan satu keistimewaan yang perlu dimanfaatkan 
sepenuhnya untuk menentang British (Cheah Boon Kheng 1983). 
Ini menunjukkan kematangan pemikiran tokoh politik aliran radikal 

Penubuhan Malaysia

Penubuhan Malaysia

4.1	 PENGENALAN

Kejayaan Malaysia mengekalkan kemerdekaan selama lebih dari 58 
tahun menunjukkan bagaimana Malaysia begitu mempertahankan 
kejayaan kemerdekaan yang berjaya diperolehi. Pembangunan 
berterusan yang berlaku pada hari ini boleh dilihat sebagai bukti 
kesediaan Malaysia mengisi makna kemerdekaan sekali gus 
memastikan kemerdekaan itu dapat terus dipelihara. 

Sejarah penubuhan Malaysia bermula pada 27 Mei 1961 apabila 
Perdana Menteri Persekutuan Tanah Melayu pada ketika itu iaitu 
Tunku Abdul Rahman Putra Al-Haj telah mengumumkan rancangan 
untuk menggabungkan Singapura, Brunei, Borneo Utara (Sabah) dan 
Sarawak semasa menyampaikan ucapan pada majlis makan tengah 
hari di hadapan Persatuan Wartawan Luar Negara yang diadakan di 
Hotel Adelphi, Singapura. 

Idea ini bertujuan mewujudkan satu bentuk penyatuan ekonomi 
dan politik di antara Persekutuan Tanah Melayu, Singapura, Borneo 
Utara (Sabah), Sarawak dan Brunei atas kesedaran bahawa Tanah 
Melayu dan wilayah–wilayah jajahan British (Singapura, Borneo 
Utara iaitu Sabah, Sarawak dan Brunei) sukar untuk berdiri sendiri 
dan terutamanya dalam menghadapi persaingan yang wujud pada 
peringkat antarabangsa.

Kerjasama penggabungan ini lebih merupakan kepada satu bentuk 
kerjasama dari segi politik dan ekonomi. Selain itu, penggabungan 
ini juga dapat dilihat sebagai satu langkah untuk menyekat pengaruh 
komunis terutama di Singapura yang dilihat semakin menular dan 

Penutup

Negara Malaysia sejak dari era Tanah Melayu telah melalui pelbagai 
onak dan cabaran yang menjadi bukti pada fasa-fasa perjuangan 
untuk meletakkan negara di tempat yang sewajarnya demi agama, 
bangsa dan negara. Kegigihan pemimpin-pemimpin masa lalu 
disertai semangat perpaduan dan keinginan yang mendalam dalam 
kalangan rakyat yang bersatu adalah suatu titik peralihan menuju ke 
sebuah pembinaan negara bangsa yang bebas dan berdaulat. 

‘Seikat bak sirih’ dan kelangsungan peribahasa ini adalah ‘serumpun 
bak serai’ adalah suatu sinonim kepada senario seia dan sekata, 
serta setia bersama-sama menanggung untung mahupun rugi, atau 
cekal bersama melalui suka dan duka. Perumpamaan ini jelas dapat 
menggambarkan detik-detik perjuangan rakyat segenap lapisan di 
negara ini pada masa lalu demi meraih erti nikmat kehidupan yang 
sejati di tanah air sendiri. Semangat jitu perpaduan mencorak suatu 
dimensi unik dalam pensejarahan Tanah Melayu sehingga terbinanya 
negara Malaysia yang kita cintai. Harapan agar roh kesepaduan dan 
keamanan itu dapat dikekalkan demi menjadi negara yang semakin 
mantap dari masa ke semasa.

Tafsiran kemerdekaan dan kebebasan sebenar di negara sendiri yang 
berdaulat seharusnya perlu lebih dihayati dan difahami oleh semua 
warga di negara ini, khususnya untuk generasi muda kerana harapan 
menjulang terletak di bahu mereka agar setiap daripada kita sedar ‘di 
mana bumi dipijak, di situlah langit dijunjung’. Kepentingan untuk 
terus utuh bersatu padu, setia merentasi setiap cabaran bersama dan 
saling mengakui bahawa tiap perbezaan bukan alasan untuk berpecah 
mahupun untuk menidakkan kepelbagaian warna. Akan tetapi inilah 
realiti pensejarahan negara kita yang menjadi asas panduan untuk 

